
Ein gweledigaeth: Mae gofalwyr di-dâl yn cael eu clywed a’u gwerthfawrogi, ac yn
gallu manteisio ar gefnogaeth, cyngor ac adnoddau i’w galluogi i fyw bywydau
llawn.

Ein cenhadaeth: Byddwn yn gweithio i drawsnewid bywydau gofalwyr di-dâl trwy
bartneriaeth, tystiolaeth, dylanwad ac arloesedd.

Mae’r Ymddiriedolaeth Gofalwyr yn gweithredu’r rhwydwaith mwyaf o fudiadau gofalwyr
lleol ledled gwledydd Prydain. Rydym yn galw’r 126 o fudiadau gofalwyr yn ein rhwydwaith
yn Bartneriaid Rhwydwaith. Mae Partneriaid Rhwydwaith yn arbenigo ar hyrwyddo llesiant
gofalwyr di-dâl a darparu gwybodaeth, cyngor a chefnogaeth ar eu cyfer sy’n benodol i’w
dinas neu ranbarth. Cawsom ein creu fwy na deng mlynedd yn ôl trwy uno Ymddiriedolaeth
y Dywysoges Frenhinol ar gyfer Gofalwyr a Crossroads Care - dwy elusen flaengar ac uchel
eu parch oedd yn cyrraedd calon cymunedau lleol ac a oedd wedi datblygu rhwydwaith o
fudiadau gofalwyr lleol. Wrth i’r angen am rwydwaith o wasanaethau gofalwyr lleol ledled
gwledydd Prydain ddod yn fwyfwy amlwg, unodd y ddwy elusen yn 2012 i ffurfio’r
Ymddiriedolaeth Gofalwyr, a daeth Ei Mawrhydi Brenhinol y Dywysoges Frenhinol yn
Llywydd inni.

Y llynedd cyrhaeddodd ein gwasanaethau fwy na miliwn o ofalwyr di-dâl, yr un o bob tri
ohonom yn ein cymdeithas sydd rywbryd yn ein bywydau yn cefnogi un o’n hanwyliaid
gyda chyflwr iechyd meddyliol neu gorfforol neu gaethineb. Fel elusen a chanddom
seilwaith ar draws gwledydd Prydain rydym yn gweithio trwy ein rhwydwaith o fudiadau
gofalwyr lleol a chanddynt eu cyfansoddiad annibynnol eu hunain, sydd ar hyn o bryd yn
gwasanaethu 85% o ardaloedd pob awdurdod lleol ar draws gwledydd Prydain (a’r uchelgais
yw cyrraedd 100%). Yn hynny o beth, mae gennym ddau ‘wyneb’ - mae gan yr
Ymddiriedolaeth Gofalwyr, fel elusen genedlaethol annibynnol, tua 75 o staff a throsiant o
£9 miliwn. Fodd bynnag, fel endid ffederal, cyrhaeddwn 4000 o staff a throsiant o £137
miliwn.

Mae ein gweithgareddau i gefnogi gofalwyr di-dâl a mudiadau gofalwyr lleol yn amrywiol.
Rydym yn darparu cefnogaeth seilwaith i’r rhaglenni a drefnir gan ein Partneriaid
Rhwydwaith ar faterion megis addysg a chyflogadwyedd. Mae gennym hefyd swyddogaeth
bolisi ac ymgyrchu ac rydym yn darparu grantiau. Yn ogystal â’n rhwydwaith, rydym hefyd
yn rhedeg y Gynghrair Gofalwyr Ifanc yn Lloegr a Chymru a’r Gynghrair Gwasanaethau
Gofalwyr Ifanc yn Yr Alban, ynghyd â rhwydwaith gynyddol o ymddiriedolaethau iechyd
meddwl sy’n rhedeg rhaglen flaengar i alluogi gofalwyr di-dâl i gefnogi aelodau o’r teulu a
chanddynt gyflyrau iechyd meddwl.

Yn 2022, cafodd ein strategaeth ar ei newydd wedd ‘Adeiladu Cymdeithas Ofalgar’ ei
chyhoeddi, sy’n cyflwyno uchelgeisiau heriol i sicrhau bod pob gofalydd yn gallu troi at
fudiad gofalwyr lleol o ansawdd uchel, na fydd unrhyw ofalydd yn cael eu gwthio i dlodi nac
yn cael eu rhoi o dan anfantais ariannol oherwydd eu rôl ofalu ac y gall pob gofalydd, waeth
beth yw eu hamgylchiadau neu gyfnod yn eu bywydau, fwynhau bywyd llawn y tu allan i’w
perthynas ofalu.

Mwy amdanom ni



Rhoddwyd grantiau
gwerth £3,820,380 ar
draws gwledydd Prydain
i gefnogi 16,849
gofalwyr di-dâl.

Cafodd 45,039 o ofalwyr
ifanc ac oedolion ifanc
sy’n ofalwyr eu cefnogi’n
bersonol ar draws
gwledydd Prydain

Rhoddwyd grantiau
gwerth £519,023 yn
uniongyrchol i 2370 o
ofalwyr di-dâl.

Ein heffaith mewn rhifau  (Mawrth 2022 - Mawrth 2023)

Roedd y grantiau ar gyfer gofalwyr di-dâl yn cynnwys:

1,349 
tuag at offer hanfodol i’r
cartref

636
ar gyfer seibiannau byr

103
i gefnogi dyheadau byd
gwaith ac addysg

Mae 67% o ofalwyr di-dâl
wedi gweld gwelliant yn eu
llesiant oherwydd y
gefnogaeth a gawsant gan
rwydwaith mudiadau
gofalwyr lleol yr
Ymddiriedolaeth Gofalwyr

Mae 57% o ofalwyr di-
dâl wedi gweld
gwelliant yn eu
gwytnwch oherwydd y
gefnogaeth a gawsant
gan ein rhwydwaith

Gwelodd 81% o ofalwyr
ifanc ac oedolion ifanc
sy’n ofalwyr welliant yn
eu cyflogadwyedd
oherwydd y gefnogaeth
a gawsant gan ein
rhwydwaith

Erbyn hyn mae 1 miliwn+
o ofalwyr di-dâl wedi’u
cofrestru gyda
Phartneriaid Rhwydwaith
yr Ymddiriedolaeth
Gofalwyr

9.8% - 11.4% 
cynnydd o 9.8% i 11.4% yng
nghyfran y gofalwyr di-dâl
dan 18 rydym yn eu cefnogi

Mae 86% o ofalwyr di-dâl
yn dweud fod eu Partner
Rhwydwaith yr
Ymddiriedolaeth Gofalwyr
wedi gwella ansawdd eu
bywydau



Gwerthoedd yr Ymddiriedolaeth Gofalwyr

Mae’r Ymddiriedolaeth Gofalwyr yn gweithio i drawsnewid bywydau gofalwyr di-dâl ar
draws gwledydd Prydain. Rydym yn partneru gyda’n rhwydwaith o fudiadau gofalwyr lleol i
ddarparu cyllid a chefnogaeth, trefnu rhaglenni blaengar a seiliedig ar dystiolaeth, codi
ymwybyddiaeth a dylanwadu ar bolisi.

Rydym yn fudiad blaengar sydd ar fin dechrau gweithio ar ein strategaeth 2022-2025,
Adeiladu Cymdeithas Ofalgar, sy’n cynnwys nifer o nodau uchelgeisiol. Mae’r
Ymddiriedolaeth Gofalwyr yn gweithio tuag at ddyfodol lle:

Y mae pob gofalydd yn gallu troi at fudiad gofalwyr lleol o ansawdd uchel
Ni fydd unrhyw ofalydd yn cael eu gwthio i dlodi nac yn cael eu rhoi o dan anfantais
ariannol oherwydd eu rôl ofalu
Mae pob gofalydd, waeth beth yw eu hamgylchiadau neu gyfnod yn eu bywydau, yn
gallu mwynhau bywyd llawn y tu allan i’w perthynas ofalu.

Erbyn 2025 byddwn wedi:
Cynyddu nifer y gofalwyr di-dâl sy’n derbyn ein cyd-wasanaethau i 1.5 miliwn o leiaf, a
bydd mwy o grwpiau tangynrychioledig yn eu derbyn
Sicrhau ein bod yn gwasanaethu 100% o ddaearyddiaethau gwledydd Prydain o fewn
ein rhwydwaith o fudiadau gofalwyr lleol, a bydd ein holl bartneriaid lleol yn barnu ein
cefnogaeth yn ‘rhagorol’ neu ‘dda’.
Darparu buddion mesuradwy i ofalwyr di-dâl a mudiadau gofalwyr lleol trwy ein gwaith
polisi ac ymgyrchu

Ein gweledigaeth strategol ar gyfer 2022 – 2025

Mae pobl yn Ymddiried ynom
Gweithiwn fel partner dibynadwy, gan gydweithio ac adeiladu perthnasoedd gwirioneddol
gyda gofalwyr di-dâl, partneriaid rhwydwaith a chefnogwyr i ddarparu’r gwasanaethau yr
ydym yn eu haddo. Rydym yn ymddwyn gydag integriti, tryloywder ac yn gwerthfawrogi
cyfraniad pawb i’n gwaith.

Rydym yn Gynhwysol
Rydym yn cydnabod ac yn rhoi gwerth ar wrando ar brofiadau grŵp mor amrywiol â
phosib o ofalwyr di-dâl, partneriaid rhwydwaith a chefnogwyr i’n helpu i ddiwallu
anghenion gofalwyr di-dâl mewn ffyrdd newydd a chyffrous a helpu llunio gwasanaethau
gwirioneddol gynhwysol.

Rydym yn Ddewr 
Rydym yn codi ein llais, yn herio ac yn gweithredu pan welwn gyfle neu pan mae
anghyfiawnder ac rydym eisiau galluogi gofalwyr di-dâl, partneriaid rhwydwaith a
chefnogwyr i fod yn feiddgar a chwilio am gyfleoedd inni gydweithio a chreu newid
effeithiol ac awgrymu syniadau arloesol er mwyn gwella yr hyn a wnawn.



Ein buddion

Mae’r Ymddiriedolaeth
Gofalwyr yn cynnig lwfans
gwyliau blynyddol hael o 26
diwrnod (heb gynnwys
gwyliau banc) a 3.5 diwrnod
cau’r swyddfa

Our holiday buy scheme
gives you the opportunity
to purchase 3 extra days
of annual leave per year.

Rydym wedi diweddaru ein
polisi gweithio’n hyblyg i
gynnwys mynediad diwrnod
cyntaf i weithwyr newydd a’r
cyfle i wneud dau gais bob
blwyddyn.

Mae ein pensiwn gweithle
gydag Aegon ac mae eich
cyfraniad yn dechrau ar 5%
ac mae’r Ymddiriedolaeth
Gofalwyr yn gwneud
cyfraniad cyfatebol o’r
diwrnod cyntaf i weithwyr
newydd

Ein cynllun gostyngiadau
iechyd gyda HSF, sy’n
cynnwys ein Rhaglen
Cynorthwyo Gweithwyr sydd
hefyd yn cynnig
gwasanaethau cyfreithiol,
cyngor meddyg teulu a
chwnsela.

Gwyddom fod teulu yn
bwysig, a dyna pam mae’r
Ymddiriedolaeth Gofalwyr yn
darparu gwarant bywyd a
salwch difrifol i’w weithwyr
yn ogystal â chyfnodau
mamolaeth, mabwysiadu a
thadolaeth estynedig.

Mae’r Ymddiriedolaeth
Gofalwyr yn annog gweithwyr
i gymryd rhan mewn
cyfleoedd gwirfoddoli ac
mae’n cynnig 2 ddiwrnod
gwirfoddoli gyda thâl bob
blwyddyn.

Mae gweithwyr yn gallu
manteisio ar 1000oedd o
ostyngiadau trwy
Perkbox, sy’n cynnwys
dewis eang o nwyddau a
gwasanaethau, megis siopa,
adloniant, bwyta allan,
teithio a llesiant.
 

Rydym yn arwain y ffordd
yn cynnig 2 wythnos o
absenoldeb gofalwyr gyda
thâl bob blwyddyn i’n
gweithwyr, i helpu
cydbwyso cyfrifoldebau
gofalu gyda’u gwaith.




